
lIl. OUTRAS DISPOSICIONS
AXENCIA PARA A MODERNIZACION TECNOLOXICA DE GALICIA

RESOLUCION do 7 de xaneiro de 2026 pola que se anuncian as convocatorias
das probas de avaliacion para a obtencién do certificado galego de competencias
dixitais (ComDix) na Rede CeMIT, nos seus niveis de iniciacion e intermedio,
correspondentes ao primeiro semestre do ano 2026.

A Axencia para a Modernizacion Tecnoléxica de Galicia, na sta condicion de entidade
publica instrumental do sector publico, ten entre as suas funciéns favorecer un contexto di-
xital en que a cidadania poida alcanzar, actualizar e mellorar as suas competencias dixitais,
en lina cos cambios e 0s usos tecnoldxicos que se integren na sociedade.

Para tal fin, e tendo como referente o Marco europeo de competencias dixitais na sua
version DigComp 2.2, o Decreto 123/2021, do 2 de setembro, regulou o Marco galego de
competencias dixitais e a certificacion galega en competencias dixitais, de acordo co esta-
blecido na Lei 4/2019, do 17 de xullo, de administracion dixital de Galicia, co obxectivo de
alcanzar unha cidadania dixitalmente responsable nunha contorna en que, cada vez mais,
se require o uso da tecnoloxia case a diario.

O artigo 3 do citado Decreto 123/2021 establece que o desenvolvemento especifico das
dimensiéns e especializacions do marco en funcion dos grupos destinatarios se incluira no
documento das bases para o desenvolvemento do Marco galego de competencias dixitais.

O 11 de setembro de 2023 aprobouse unha primeira version deste documento no cal se
identifica como unha das vias de obtencién do certificado galego en competencias dixitais
(ComDix) a realizacion dunha proba de certificacion especifica que permita demostrar ter
os coflecementos, habilidades e actitudes propias das devanditas competencias. Actual-
mente, na sua terceira version, aprobada o 30 de xufio de 2025 polo Consello Reitor da
Amtega, mantense esta via de obtencién.

Esta proba de certificacion compleméntase coa posta ao dispor das persoas interesadas
de contidos en lifia, de uso voluntario, para adquirir os cofiecementos, habilidades e acti-
tudes dixitais, e que serviran de referencia antes de presentarse a proba de certificacion.

Asi mesmo, establece no seu artigo 13 que a propia Amtega, a través das aulas da Rede
de centros para a modernizacién e a inclusion tecnoléxica (Rede CeMIT), cooperara, no
seu ambito de competencia, na execucién das actuacions para a xestion da certificacion en

competencias dixitais, estando habilitada e autorizada para a formacién e avaliacion para
a sua obtencion.

De acordo co anterior,

RESOLVO:

Convocar as probas de certificacion para a obtencion do certificado galego de com-
petencias dixitais nos seus niveis de iniciacion e intermedio para o primeiro semestre do
ano 2026, que deberan desenvolverse segundo as bases detalladas no anexo I.

Santiago de Compostela, 7 de xaneiro de 2026

Damian Rey Rodriguez
Director da Axencia para a Modernizacion Tecnoldxica de Galicia

ANEXO

Convocatorias das probas de certificacion para a obtencion do certificado de
competencias dixitais na Rede CeMIT, nos seus niveis de iniciacion e intermedio

Bases

Primeira. Datas e realizacion das probas

1. Establécense as seguintes convocatorias de probas:

Nivel Convocatoria Dias das probas Horarios Prazo de inscriciéon

10.00 h
Iniciaciéon Febreiro 25,26 e 27 12.00 h Do 19 ao 28 de xaneiro
16.30 h

10.00 h
Intermedio Abril 28,29 e 30 12.00 h Do 16 ao 25 de marzo
16.30 h

10.00 h
Iniciacion Xuno 17,18 e 19 12.00 h Do 4 ao 13 de maio
16.30 h

2. Os detalles de cada convocatoria, as aulas concretas en que se realizaran as probas,
os horarios asignados a cada unha delas e o nimero de prazas ofertadas publicaranse na
web da Rede CeMIT https://cemit.xunta.gal cunha antelacion minima dun mes respecto da
data de inicio das probas.

3. Na devandita web as persoas interesadas poderanse subscribir a un sistema automa-
tico de aviso ou recordatorio de apertura do prazo de inscricion nestas convocatorias, para

facilitar a sia matriculacion nelas.

4. As probas realizaranse de maneira presencial nas aulas da Rede CeMIT. As localiza-

cions de cada aula podense consultar na web https://cemit.xunta.gal/centros

Segunda. ltinerario formativo

1. Co fin de facilitar a preparacion das probas de certificacidon, ponse ao dispor das
persoas interesadas material formativo de apoio desefiado para proporcionar os cofiece-
mentos e as competencias necesarias para afrontar as probas de cada nivel. En funcién do

nivel correspondente, estaran disponibles as seguintes formacions:

Nivel Iniciacion

* Empezamos! Que nivel de competencias tefio? Introducion ao Marco galego de competencias dixitais.

* ComDix |. Cofiece a contorna dixital

* ComDix Il. Ten a informacién dixital sempre @ man: buscar, seleccionar e gardar

* ComDix lll. Tecnoloxias dixitais

» ComDix IV. Participa na sociedade dixital

* ComDix V. Crea contidos dixitais

» ComDix VI. Atopa o benestar dixital

Nivel Intermedio

» Consulta e xestiéon da informacion dixital

* Comunicacioén e colaboracion

* Creacion de contidos dixitais

* Benestar dixital: seguridade e privacidade

» Contorna dixital e resolucion de problemas

2. O acceso a estes contidos pode realizarse en calquera momento e estaran disponi-

bles permanentemente na plataforma de teleformacion https://formacion-cemit.xunta.gal

3. O acceso voluntario aos contidos non é un requisito para matricularse nas probas de
certificacion nin da dereito & expedicién do certificado de competencias dixitais (ComDix),
que se obtera unicamente pola superacién da proba de certificacién regulada nesta con-

vocatoria.

Terceira. Solicitudes de patrticipacion e prazo de inscricion

1. As persoas que desexen participar nas probas de certificacion deberan ser maiores
de 16 anos e inscribirse na paxina web da Rede CeMIT https://cemit.xunta.gal antes da
finalizacion de cada prazo de inscricion indicado na base Primeira.1 deste anexo.

2. Con caracter previo a inscricion € necesario darse de alta como usuario/a da Rede
CeMIT no enderezo electrénico https://aulascemit.xunta.es/usuarios, para o que € impres-
cindible facilitar unha conta persoal de correo electrénico.

Os datos persoais con que a persoa se inscriba na paxina web da Rede CeMIT seran
os que se tomen de referencia durante todo o proceso de seleccion para a participacion
nas probas e a posterior emision das certificacions. A Amtega non se fai responsable da
emision de certificacidns con datos incorrectos por erros na inscricion as probas.

3. O prazo de inscricion correspondente a cada convocatoria, que figura na base primei-
ra desta resolucion, tera unha duracion de dez (10) dias naturais contados desde a data de
inicio do prazo. Se o ultimo dia do prazo fose inhabil, entenderase prorrogado ao primeiro
dia habil seguinte.

4. En cada convocatoria sé se podera presentar unha solicitude por persoa participante
para unha aula, un dia e unha hora. As persoas que figuren rexistradas en mais dunha
localidade ou quenda para o mesmo mes de probas o dia de finalizacién do prazo de ins-
cricion seran excluidas automaticamente do proceso de participacion.

5. Finalizado o prazo de inscricion e aplicados os criterios de seleccion que se recollen
na base cuarta, publicarase a relacién provisional de persoas admitidas en cada unha das
localidades na paxina web da Rede CeMIT (https://cemit.xunta.gal), asi como a listaxe de
reservas e de persoas excluidas.

Cuarta. Criterios de seleccion

1. Para a cobertura inicial das prazas, no caso de que houbese mais solicitudes que pra-
zas dispofibles, teran preferencia s6 para os efectos do nivel intermedio aquelas persoas
solicitantes que posuan o diploma de aproveitamento do curso (equivalente a 10 ECTS) de
competencias dixitais intermedias emitido pola Amtega.

2. Se existisen mais solicitudes que o numero de prazas en cada unha das localidades,
as prazas disponibles distribuiranse entre as persoas inscritas no tempo e na forma. A orde

de asignacion sera o resultado dun sorteo publico, que se realizara unha vez finalizado o

prazo de inscricién.

3. Para elaborar a listaxe tomarase a data e a hora de rexistro no sistema e asignarase
o numero un (1) ao primeiro solicitante e asi sucesivamente ata o ultimo rexistro.

4. Realizarase un sorteo a través dunha aplicacion informatica que seleccionara aleato-
riamente un unico numero de entre os que integran a listaxe de solicitantes do punto ante-
rior. Este niUmero correspondera ao dia, a4 hora e ao minuto concreto en que se realizou a

suUa inscricion.

5. As prazas adxudicaranse a partir da solicitude correspondente co numero determi-
nado no paragrafo anterior da lista previamente ordenada e continuarase, ata esgotar as
prazas vacantes e reservadas, para aquelas solicitudes a que correspondan os seguintes

numeros segundo a orde ascendente da serie numérica.

6. Para os efectos do numero anterior, no caso de finalizar a lista sen cubrir o nimero

total de prazas dispoiiibles, continuarase desde o seu comezo.

7. Os resultados do sorteo publicaranse na web da Rede CeMIT para a sua consulta
publica (https://cemit.xunta.gal).

Quinta. Publicaciéon da relaciéon de persoas admitidas

1. Para cada convocatoria publicarase na paxina web https://cemit.xunta.gal unha re-
lacién provisional de persoas admitidas, excluidas e en reserva en cada unha das loca-
lidades, dias e horas de realizacién, de conformidade co disposto no artigo 45.1.b) da
Lei 39/2015, do 1 de outubro, do procedemento administrativo comuin das administracions
publicas (BOE num. 236, do 2 de outubro).

2. As persoas que resulten seleccionadas provisionalmente recibiran un correo electré-
nico confirmatorio da sua seleccién e poderan comunicar a sua desistencia para participar
na proba nun prazo de dez (10) dias naturais desde a publicacién da listaxe provisional.
Esta renuncia debera comunicarse obrigatoriamente por correo electrénico ao enderezo
formacion-cemit@xunta.gal, mediante o modelo de renuncia dispoiible na web da Rede
CeMIT.

No caso de non rexeitala expresamente no citado prazo, entenderase que a persoa
seleccionada acepta participar na proba de certificacién para a cal foi admitida provisional-
mente.

3. Asi mesmo, as persoas interesadas teran un prazo de dez (10) dias naturais des-
de a devandita publicacién para presentar alegacions, de conformidade co artigo 68.1 da
Lei 39/2015, do 1 de outubro, do procedemento administrativo comun das administracions
publicas.

4. Finalizados os prazos de presentacion, publicarase na web da Rede CeMIT https://
cemit.xunta.gal a listaxe definitiva de persoas admitidas nas probas en cada localidade, dia
e hora, que incluira a relacion de persoas en reserva que finalmente obtiveron praza logo
da renuncia daquelas seleccionadas provisionalmente.

Contra esta listaxe poderase interpofier recurso de alzada no prazo dun (1) mes desde a
devandita publicacion, de conformidade co disposto nos artigos 121 e 122 da Lei 39/2015,
do 1 de outubro, do procedemento administrativo comun das administracidéns publicas.

Sexta. Procedemento de asignacion de prazas non cubertas

1. No caso de que existisen prazas vacantes para realizar as probas despois da publi-
cacion da listaxe definitiva de persoas admitidas, abrirase un periodo extraordinario para a
adxudicacion destas prazas, que seran publicadas na web CeMIT (https://cemit.xunta.gal)
e que poderan ser solicitadas unicamente polas persoas inscritas que figuren nas listaxes
de espera e que non obtiveron praza definitiva.

2. O prazo maximo para realizar a solicitude de participacién nesta fase sera de dous (2)
dias habiles, contados desde a comunicacién por correo electronico as persoas na listaxe
de espera das prazas dispofibles e o procedemento para optar a elas.

3. A listaxe final coa adxudicacién definitiva das prazas publicarase na paxina web da
Rede CeMIT (https://cemit.xunta.gal).

Sétima. Exencién do pagamento de taxas de exame

Segundo o establecido no artigo 23.10 da Lei 6/2003, do 9 de decembro, de taxas, pre-
Zos e exencioéns reguladoras da Comunidade Auténoma de Galicia (DOG num. 240, do 11
de decembro), referente as exencions de taxa por servizos administrativos, a matriculacion
na presente convocatoria estara exenta do pagamento de taxas.

Oitava. Penalizaciéns

1. Unha vez publicada a listaxe definitiva das persoas participantes nas probas, as au-
sencias a proba deberan ser formalmente comunicadas e xustificadas mediante correo
electrénico dirixido a formacion-cemit@xunta.gal

2. Todas as ausencias a proba que non presenten xustificacion suporan a condicion de
non presentado da persoa participante, que estara suxeita as penalizaciéns indicadas no
punto 5 desta base.

3. Se o motivo da non presentacion é xustificado, debera presentar o comprobante
correspondente a través do correo electronico para que poida inscribirse na préxima con-

vocatoria.

4. Consideraranse causas xustificadas: accidente, hospitalizacion, nacemento ou adop-
cion, falecemento dun familiar ata o segundo grao de consanguinidade ou primeiro de
afinidade, obrigacions publicas ineludibles e outras de caracter igualmente excepcional.

5. As persoas usuarias non poderan inscribirse nunha nova proba de certificacion no
prazo de doce meses no caso da non presentacion sen xustificacion ou de incumprimento
grave das normas, calquera que sexa o nivel da certificacion. Considéranse infraccions

graves das normas as seguintes:

* Uso de material de estudo, acceso a paxinas web non permitidas ou uso doutros re-
cursos que representen unha axuda non permitida a hora de responder as preguntas do

exame.

» Anotacion ou captura de preguntas do exame que logo poidan filtrarse a outras per-

So0as.

» Calquera conduta sospeitosa que supofia un intento de copia ou fraude identificada
polo responsable da proba.

Novena. Desenvolvemento das probas de certificacion

1. A proba de certificacion para a obtencién do certificado ComDix realizarase na plata-
forma habilitada para o efecto pola Axencia para a Modernizacion Tecnoloxica de Galicia.

2. A estrutura desta proba sera a seguinte:

* Estara dispofiible tanto en galego como en castelan, para que a persoa usuaria poida

seleccionar o idioma no momento de realizar a proba.

» Constara dun cuestionario composto por entre 60 e 70 preguntas de diversa comple-
xidade que inclue a avaliaciéon das 21 competencias establecidas na estrutura do Marco

galego ComDix.
* Tipoloxia de preguntas: pregunta simple, multiple, arrastrar, relacionar...
* Non habera penalizacion por preguntas incorrectas.

* Durante a realizacién da proba esta permitido o acceso e consulta a internet e aos pro-
gramas instalados no equipo usado para realizar a proba (navegador, solucién ofimatica e

lector de PDF); de feito, para algunhas preguntas sera necesario utilizalos.
* Dispofierase dun tempo maximo de 90 minutos para realizar a proba.

» Seran consideradas aptas aquelas persoas que superen o 60 % das preguntas refe-

rentes a cada unha das cinco areas e o 70 % do total das preguntas.

» Se algunha persoa candidata non finaliza a proba no tempo establecido, o exame da-

rase por concluido e enviarase automaticamente para a sua correccion.

* Unha vez que a persoa candidata complete a sua proba podera cofiecer a sua puntua-

cion, o seu resultado (apto/a ou non apto/a) e 0 numero de preguntas incorrectas.

3. As persoas con discapacidade legalmente recofiecida poderan solicitar a adaptacion
do tempo ou dos medios necesarios para realizar a proba. Esta adaptacion debera comuni-
carse cunha antelacion minima de cinco (5) dias a data de realizacién da proba por correo

electrénico ao enderezo formacion-cemit@xunta.gal

4. Non se autoriza 0 uso de dispositivos electrénicos ou calquera outro material adicio-

nal durante o desenvolvemento das probas de certificacion.

Décima. Correccion e revision das probas

1. Inmediatamente despois de finalizar a proba, na mesma plataforma de certificacion,
as persoas participantes poderan realizar observaciéns e/ou solicitar a revision dalgunha

pregunta coa que estean en desacordo.

2. Posteriormente, levarase a cabo unha analise das preguntas obxecto de revision para

determinar a stia admision, anulacién ou a posibilidade de modificacion delas.

3. As preguntas que resulten anuladas poden supofier un cambio nos resultados das
persoas participantes non aptas. Estas anulaciéns non afectaran negativamente as cualifi-

caciéns obtidas por aquelas persoas que xa obtivesen a puntuacién de apto/a.

4. A modificacion dos resultados finais logo da revision de preguntas realizaraa de oficio

a Administracion e seralles notificada as persoas participantes afectadas.
Décimo primeira. Publicacion da relacion dos resultados finais

1. Finalizado todo o proceso de correccion e revision das preguntas, publicarase na pa-
xina web https://cemit.xunta.gal un anuncio coas preguntas anuladas que puidesen afectar
os resultados iniciais das persoas participantes na convocatoria e a listaxe final de persoas

aptas con dereito a certificacion.

2. As persoas que resulten aptas recibiran un correo electrénico en que se confirme o
seu resultado e se indiquen os seus datos persoais e informacién relacionada coa realiza-

cion da proba, como xustificante provisional ata a emision do certificado final.
Décimo segunda. Emision da certificacion ComDix

1. Esta certificacion sera emitida de oficio conforme os procedementos establecidos no
Marco galego de competencias dixitais e de acordo co que se recolle no documento de

bases para o desenvolvemento do Marco galego de competencias dixitais.

2. Esta acreditacion tera unha validez de cinco anos a partir da data de expedicion.

Décimo terceira. Notificaciéns

1. As persoas que superen as probas de certificacion seran notificadas preferentemente
por medios electronicos e poderan decidir e comunicar en calquera momento que as suce-
sivas notificacions se realicen ou se deixen de realizar por medios electrénicos.

2. As notificacions electronicas realizaranse a través do Sistema de notificacién elec-
tronica de Galicia-Notifica.gal, disponible a través da sede electronica da Xunta de Galicia
(https://sede.xunta.gal/). Este sistema enviaralles as persoas interesadas avisos da dispo-
Aibilidade das notificaciéns mediante un correo electréonico dirixido ao enderezo de correo
electrénico incluido na solicitude para os efectos de notificacion.

3. As notificacions realizadas por medios electronicos consideraranse realizadas no
momento de acceder ao seu contido. Cando a notificacion por medios electronicos sexa
obrigatoria, ou fose expresamente elixida pola persoa interesada, considerarase rexeitada
cando transcorran dez dias naturais desde que se puxo a disposicidon a notificacién sen
acceder ao seu contido.

4. Se por problemas técnicos non fose posible o envio da notificacion electronica, rea-
lizarase a notificacion polos medios previstos na normativa que regula o procedemento
administrativo comun.

Décimo cuarta. Facultades da Axencia para a Modernizaciéon Tecnoldxica de Galicia

1. Resolver aquelas incidencias que se poidan producir no desenvolvemento e xestién
das actividades formativas e de certificacién. Asi mesmo, correspondelle dispofier o nece-
sario para a execucion e o cumprimento da presente resolucion.

2. Expedir a certificacion galega de competencias dixitais a todas aquelas persoas que
superen con éxito a proba de certificacion, segundo o disposto no Decreto 123/2021, do 2
de setembro, polo que se regula esta certificacion.

Décimo quinta. Informacién sobre proteccion de datos persoais

1. Os datos persoais recollidos neste procedemento seran tratados na sua calidade de
responsable pola Xunta de Galicia-Axencia para a Modernizacién Tecnol6xica de Galicia
coa finalidade de levar a cabo a inscricién, seleccién e xestién xeral da presente convoca-
toria de probas de certificacion.

2. O tratamento de datos baséase no cumprimento dunha misién de interese publico
ou no exercicio de poderes publicos, de conformidade co disposto na Lei 4/2019, do 17 de
xullo, de administracion dixital de Galicia, e no Decreto 123/2021, do 2 de setembro, polo
que se regula o Marco galego de competencias dixitais e a Certificacion galega en compe-
tencias dixitais, nesta convocatoria e nas referencias recollidas en https://www.xunta.gal/
informacion-xeral-proteccion-datos

3. Os datos poderan ser comunicados a terceiros colaboradores para a expedicion do
certificado de competencias dixitais, coa finalidade de informar as persoas interesadas
sobre o seu desenvolvemento e xestionar a sua expedicion e arquivamento. Determinados
datos tamén poderan ser comunicados a entidades que colaboren na supervision e xestion
de probas de cofiecementos ou de avaliacion, para que non se cometan irregularidades.

4. Para dar a publicidade requirida ao procedemento, de acordo co disposto na
Lei 39/2015, do 1 de outubro, do procedemento administrativo comun das administraciéns
publicas, os datos identificables das persoas interesadas publicaranse de conformidade
Co que se describe na presente resolucion a través dos distintos medios de comunicacion
institucional de que dispén a Xunta de Galicia, tales como xornais oficiais, paxinas web ou
taboleiros de anuncios.

5. As persoas interesadas poderan solicitarlle ao responsable o acceso, a rectificacion
e supresion dos seus datos, asi como exercer outros dereitos a través da sede electronica
da Xunta de Galicia, persoalmente ou nos lugares e rexistros establecidos na normativa
reguladora do procedemento administrativo comun, segundo se explicita na informacién
adicional recollida en https://www.xunta.gal/informacion-xeral-proteccion-datos

6. Informacién adicional e contacto co delegado de proteccién de datos en:

https://www.xunta.gal/informacion-xeral-proteccion-datos

